
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ
ՀԻՄՆԱՎՈՐՈՒՄԸ

«ԿՈՌՈՒՊՑԻԱՅԻ ՀԱԿԱԶԴՄԱՆՆ ՈՒՂՂՎԱԾ ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ

	Կոռուպցիայի նկատմամբ հասարակական անհանդուրժողականության մթնոլորտի ձևավորումը հանդիսանում է ժողովրդավարական պետության զարգացման  նախապայման: Այս սկզբունքին հավատարիմ՝ Հայաստանի Հանրապետությունը միջազգային և ներպետական մակարդակներում բազմիցս վերահաստատել է կոռուպցիայի վտանգավորությունը և անդառնալի ազդեցությունը իրավունքի գերակայության, մարդու իրավունքների պաշտպանության, տնտեսության զարգացման վրա և անմասն չի մնացել կոռուպցիայի դեմ հետևողական պայքար մղելու նպատակի իրագործման գործում: Այս համատեքստում Հայաստանի Հանրապետությունում նախորդ տարիների ընթացքում մշակվել և ընդունվել են հակակոռուպցիոն երեք ռազմավարություններ, իսկ 2019 թվականի հոկտեմբերին հաստատվել է Հակակոռուպցիոն ռազմավարության և 2019-2022թթ. Գործողությունների ծրագիրը, որում հստակ նախանշված են հաջորդ տարիների ընթացքում կոռուպցիայից զերծ հասարակություն ունենալու վերջնանպատակին հասնելու հստակ քայլերը:
	Բացի այդ, գիտակցելով Կոռուպցիայի աշխարհագրական ընդլայնվածությունը, կոռուպցիոն դրսևորումների բազմազանությունը և դրա դեմ անզիջում պայքարի  օբյեկտիվ հրատապությունը՝  Հայաստանի Հանրապետությունը ակտիվացրել է միջազգային համագործակցությունը այլ պետությունների և միջազգային կազմակերպությունների հետ դրա դեմ պայքարում ջանքերը մեկտեղելու, միջազգային հարթակներում կոռուպցիոն սխեմաները բացահայտելու և կոռուպցիայի նկատմամբ համակարգված պայքարելու նպատակով: 
Այսպիսով, Նախագծի 2019-2022թթ. միջոցառումների ծրագրի 39-րդ կետը նախատեսում է կոռուպցիոն հանցագործությունների քննության և բացահայտման շրջանակում միջազգային համագործակցության ամրապնդում, ինչը թույլ կտա կատարելագործել կոռուպցիոն գործերի քննության և բացահայտման շրջանակում միջազգային համագործակցության մեխանիզմները:
«Կոռուպցիայի հակազդմանն ուղղված Անկախ պետությունների համագործակցության մասնակից պետությունների համագործակցության մասին» համաձայնագրի (այսուհետ՝ Համաձայնագիր) նպատակն է ԱՊՀ մասնակից պետությունների ջանքերի արդյունավետության բարձրացումը կոռուպցիայի և կոռուպցիոն դրսևորումների դեմ պայքարում: Համաձայնագրի ընդունումը կնպաստի կոռուպցիայի դեմ պայքարի ոլորտում ԱՊՀ շրջանակներում փոխգործակցության հետագա զարգացմանը և կատարելագործմանը։
Համաձայնագրի Կողմերի համագործակցության հիմնական խնդիրներից են կոռուպցիայի դեմ պայքարում համատեղ ծրագրերի և միջոցառումների, հակակոռուպցիոն մոնիտորինգի իրականացումը, կոռուպցիայի դեմ պայքարի ոլորտում իրավական մեխանիզմների կատարելագործումը և Կողմերի պետությունների օրենսդրությունների ներդաշնակեցումը, տեղեկատվության փոխանակումը: 
Ելնելով վերոգրյալից և համոզված լինելով, որ ԱՊՀ ֆորմատներում ևս կոռուպցիայի դեմ պայքարում անդամ պետությունների  միջև համագործակցության  իրավական ամրապնդումը կարևոր խթան կարող է հանդիսանալ կոռուպցիայի ընդլայնումը կանխելու գործում՝ ՀՀ արդարադատության նախարարությունը նպատակահարմար է գտնում «Կոռուպցիայի հակազդմանն ուղղված Անկախ պետությունների համագործակցության մասնակից պետությունների համագործակցության մասին» համաձայնագրի ստորագրումը:

